
ԱՌԱՎԵԼԱԳՈՒՅՆ ԹԻՎԸ ՍԱՀՄԱՆԵԼՈՒ ՄԱՍԻՆ

<<Այլընտրանքային ծառայության մասին>> Հայաստանի Հանրապետության օրենքի 16-րդ հոդվածի 9-րդ մասին համապատասխան` Հայաստանի Հանրապետության կառավարությունը որոշում է.

1. Սահմանել, որ օրենքով սահմանված կարգով այլընտրանքային զինվորական ծառայության զորակոչված այլընտրանքային զինվորական ծառայողների թվաքանակը Հայաստանի Հանրապետության պաշտպանության նախարարության յուրաքանչյուր զորամասում չի կարող գերազանցել տվյալ զորամասի պարտադիր զինվորական ծառայության զինծառայողների ընդհանուր թվաքանակի 3 տոկոսը:

2. Սույն որոշումն ուժի մեջ է մտնում պաշտոնական հրապարակմանը հաջորդող տասներեորդ օրը:

ՀՀ  պաշտպանության նախարար՝     Սեյրան Օհանյան 
ՀԻՄՆԱՎՈՐՈՒՄ
<<Զորամասում այլընտրանքային զինվորական ծառայողների առավելագույն թիվը հաստատելու մասին>> ՀՀ կառավարության որոշման նախագծի ընդունման
Որոշման նախագծի ընդունումը պայմանավորված է այն հանգամանքով, որ <<Այլընտրանքային ծառայության մասին>> Հայաստանի Հանրապետության օրենքում փոփոխություններ և լրացումներ կատարելու մասին>> 02.05.2013թ. N ՀՕ-31-Ն ՀՀ օրենքով գործող օրենքի 16-րդ հոդվածի 9-րդ մասում նախատեսվել է, որ զորամասում այլընտրանքային զինվորական ծառայողների առավելագույն թիվը սահմանում է ՀՀ կառավարությունը: Հաշվի առնելով, որ օրենքի պահանջների համաձայն այլընտրանքային զինվորական ծառայողները չեն կարող իրականացնել մարտական հերթապահություն, զենք կրել, պահել, պահպանել և oգտագործել, որի կապակցությամբ նրանք պետք է նշանակվեն այնպիսի պաշտոնների, որոնք չեն նախատեսում վերը նշված գործառույթներ, որի պարագայում զորամասում նման կարգավիճակով զինծառայողների սահմանափակ թվաքանակի չնախատեսումը կարող է խնդիրներ առաջացնել զորամասի մարտունակության և զորամասի առջև դրված խնդիրների ապահովման գործընթացում, որոշման նախագծով սահմանվում է, որ յուրաքանչյուր զորամասում այլընտրանքային զինվորական ծառայողների առավելագույն թիվը չի կարող գերազանցել տվյալ զորամասում պարտադիր զինվորական զինծառայողների ընդհանուր թվի 3 տոկոսը: 

ՏԵՂԵԿԱՆՔ
<<Զորամասում այլընտրանքային զինվորական ծառայողների առավելագույն թիվը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Զորամասում այլընտրանքային զինվորական ծառայողների առավելագույն թիվը հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2013 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:
